
Annotatsiya: Ushbu maqola ijtimoiy tarmoqlarni yoshlar tomonidan qanday 

qabul qilinishi va ulardan qanday foydalanishlari haqida so‘z yuritadi. Ijtimoiy 

tarmoqlar bugungi kunda yoshlar uchun nafaqat kommunikatsiya vositasi, balki o‘z 

fikrlarini erkin ifodalash, o‘zligini namoyon qilish va yangi imkoniyatlarga ega bo‘lish 

imkoniyatini yaratadi. Maqolada ijtimoiy tarmoqlarning yoshlarning dunyoqarashi, 

o‘z-o‘zini ifodalash va turmush tarziga ta’siri, shuningdek, ijtimoiy tarmoqlarda vaqt 

o’tkazishning salbiy va ijobiy tomonlari tahlil qilinadi. Shuningdek, yoshlarning 

ijtimoiy tarmoqlarda faoliyatini ijtimoiy va psixologik jihatdan baholash, ularning 

shaxsiy rivojlanishiga qanday ta’sir ko‘rsatishi ham ko‘rib chiqiladi. 

Kalit soʻzlar: Ijtimoiy tarmoqlar, yoshlar, kommunikatsiya, shaxsiy rivojlanish, 

o‘zini ifodalash, psixologiya, internet ta’siri. 

Kirish 

Zamonaviy dunyoda ijtimoiy tarmoqlar nafaqat kommunikatsiya vositasi, balki 

jamiyatni o‘zgartiradigan kuchga aylangan. Yoshlar orasida ijtimoiy tarmoqlarni faol 

ishlatishning omillari ko‘p. Ular faqatgina o‘zaro muloqot qilishda yoki ma’lumot 

almashishda emas, balki o‘z shaxsiyatini shakllantirishda, o‘z fikrlarini ifodalashda, 

kundalik hayotdagi muammolarni hal etishda ham ijtimoiy tarmoqlarni keng 

qo‘llashadi. Shu sababli, ijtimoiy tarmoqlar yoshlarning ongiga va dunyoqarashiga 

ta’sir ko‘rsatmoqda. 

Ma’lumki, yoshlar ijtimoiy tarmoqlarni o‘zlariga kerakli ma’lumotlarni olish, 

do‘stlar bilan aloqada bo‘lish va yangi odamlar bilan tanishish, shuningdek, o‘zlarini 

erkin ifodalash uchun ishlatadilar. Bu vositalar orqali yoshlar o‘zlarining hissiy 

holatlarini boshqalar bilan baham ko‘rishlari mumkin. Ijtimoiy tarmoqlarda do‘stlar va 

kuzatuvchilar soni yoshlar uchun o‘z shaxsiy muvaffaqiyatlari yoki mashhurligini 

o‘lchash vositasi bo‘lib qolmoqda. 

Shu bilan birga, ijtimoiy tarmoqlarning yoshlarning psixologik va ijtimoiy 

rivojlanishiga qanday ta’sir ko‘rsatishini tushunish juda muhim. Ayniqsa, yoshlar 

uchun to‘g‘ri ma’lumotlar va salbiy ta’sirlardan saqlanish juda zarur. 

Ijtimoiy tarmoqlarning yoshlar hayotidagi o‘rni 

Ijtimoiy tarmoqlar yoshlar hayotida muhim o‘rin egallaydi. Bugungi kunda, 

yoshlar ijtimoiy tarmoqlarga kundalik hayotlarining ajralmas qismiga aylanishgan. 

Ular internet orqali nafaqat boshqa yoshlar bilan muloqot qilishadi, balki dunyo 

yangiliklari, madaniyat, san’at va ilmiy yutuqlar haqida ma’lumot olishadi. Internetda 

ishlashning o‘ziga xosligi shundaki, ularning har bir harakati va fikri tezda keng 

auditoriyaga yetib boradi. 

Shuningdek, ijtimoiy tarmoqlarda yoshlar ko‘pincha o‘zlarini boshqa 

foydalanuvchilar bilan solishtiradilar. Bu holat ularning shaxsiy rivojlanishiga ta’sir 

ko‘rsatishi mumkin. O‘zini doimo boshqalar bilan solishtirish ba’zi holatlarda noxush 

natijalarga olib kelishi mumkin. Yoshlarning bu turdagi psixologik holatlari va ularga 

ta’sir qiluvchi omillarni o‘rganish zarurati mavjud. 

Bundan tashqari, ijtimoiy tarmoqlar yoshlar uchun dunyoqarashni kengaytirish va 

yangi g‘oyalarni o‘rganish imkoniyatini ham yaratadi. Ko‘plab yoshlar o‘z ijtimoiy 

statusini o‘zgartirish va shaxsiy rivojlanishni o‘z ichiga olgan faoliyatlarni amalga 

oshirish uchun ijtimoiy tarmoqlardan foydalanadilar. 

Ijtimoiy tarmoqlar va yoshlar o‘rtasidagi aloqalar 

Ijtimoiy tarmoqlar yoshlar o‘rtasida yangi aloqalar o‘rnatishga imkon yaratadi. 

Yoshlar uchun bu vosita orqali o‘z fikrlarini bildirish, o‘zgalar bilan bahslashish va 

yangiliklarni tarqatish osonlashadi. Biroq, bu holatning ikki tomonlama ta’siri bor: bir 

tomondan, ijtimoiy tarmoqlar yoshlarning erkin fikr bildirishini ta’minlasa, ikkinchi 

tomondan, internetdagi to‘liq bo‘lmagan yoki noto‘g‘ri ma’lumotlar, hatto yolg‘on 

yangiliklar, yoshlarning so‘zlarini va qarashlarini noto‘g‘ri shakllantirishga olib kelishi 

mumkin. 

Yoshlar ijtimoiy tarmoqlarda o‘zlarini erkin ifodalashadi, lekin ba’zida bu 

erkinlik ularning shaxsiy qadr-qimmatini tushirishga ham sabab bo‘lishi mumkin. 

Internetdagi tajriba yoshlarning psixologik holatiga ta’sir qilishi mumkin. Ayniqsa, 

ularning do‘stlari yoki kuzatuvchilari tomonidan salbiy fikrlar va tazyiqlar, onlayn 

tanqidlar yoshlar uchun og‘ir bo‘lishi mumkin. 

Ijtimoiy tarmoqlarni salbiy ta’siridan saqlanish va yoshlar ta’limida roli 

Ijtimoiy tarmoqlar, albatta, yoshlar uchun ta’limni rivojlantirishda salbiy va ijobiy 

ta’sirlarga ega bo‘lishi mumkin. Salbiy ta’sirlarning oldini olish uchun yoshlarni 

ijtimoiy tarmoqlarda ongli ravishda harakat qilishga o‘rgatish zarur. Ijtimoiy tarmoqlar 

orqali yomon odatlar, haqiqatdan yiroq bo‘lgan ma’lumotlar va yolg‘on yangiliklar 

yoshlar ongiga salbiy ta’sir ko‘rsatishi mumkin. Shu sababli, ular ijtimoiy 

tarmoqlardan foydalanishda o‘z fikrlarini aniqlash, so‘zlarni tanlash va internetdagi 

ma’lumotlarga tanqidiy nuqtai nazardan qarashga o‘rgatilishi kerak. 

Shuningdek, ijtimoiy tarmoqlarda o‘tkazilgan vaqtni maqsadli va samarali tashkil 

etish yoshlarning shaxsiy rivojlanishiga ijobiy ta’sir ko‘rsatishi mumkin. Ta’lim 

muassasalarida ijtimoiy tarmoqlardan o‘qish jarayonini qo‘llab-quvvatlash uchun 

foydalanish, yoshlar bilan ijtimoiy tarmoqlarda ma’lumot almashishning to‘g‘ri 

usullarini belgilash muhim ahamiyatga ega. 

Xulosa 

Ijtimoiy tarmoqlar yoshlar uchun nafaqat aloqalar o‘rnatish, balki shaxsiy 

rivojlanish va dunyoqarashni kengaytirish imkonini yaratadi. Shunga qaramay, 

ularning salbiy ta’sirlaridan saqlanish va ijtimoiy tarmoqlarda faqat foydali 

ma’lumotlarni olishni rag’batlantirish zarur. Yoshlarni internetdagi xavflardan himoya 

qilish, ularni ongli ravishda ijtimoiy tarmoqlardan foydalanishga o‘rgatish, 

shuningdek, ularni tanqidiy fikrlashga undash kerak. Shuningdek, yoshlarning ijtimoiy 

tarmoqlarda o‘zini ifodalash, o‘z fikrlarini boshqalar bilan bo‘lishish, o‘z shaxsiyatini 

shakllantirish jarayonlari ijtimoiy muhit va tarbiyaviy faoliyat bilan to‘ldirilgan 

bo‘lishi lozim. 

